
Annwyl Llyr,

Rwy'n ysgrifennu mewn ymateb i'r pryderon a godwyd gennych ynghylch ariannu Rhaglen Cyswillt
Ysgolion Cymru Gyfan yn ystod y Datganiad Busnes yn y Cyfarfod Llawn ar 8 Mai.

Rwy'n gwybod cymaint mae penaethiaid a staff yn cydnabod gwerth y gwaith y mae'r Heddlu yn ei
wneud mewn ysgolion a bod y rhaglen wedi llwyddo i gysylitu & phob ysgol yng Nghymru mewn rhai
blynyddoedd academaidd, gan gysylltu & 95% o ysgolion yn 2016/17. Fodd bynnag, oherwydd
toriadau mewn cyllidebau, bu'n rhaid inni wneud penderfyniadau anodd ar draws Llywodraeth
Cymru, ac ym maes camddefnyddio sylweddau, mae hynny wedi arwain at flaenoriaethu'r adnoddau
yr ydym yn eu darparu i gynnal gwasanaethau camddefnyddio sylweddau rheng flaen. Yn seiliedig
ar yr angen i ddiogelu gwasanaethau sy’n rhoi triniaeth, gwnaed y penderfyniad, fel rhan o broses y
gyllideb y llynedd, i ddod & chyfraniad Llywodraeth Cymru i'r Rhaglen Cyswlit Ysgolion i ben ar él
blwyddyn ariannol 2018-19.

Rwy'n deall bod gan ysgolion rdl sylfaenol a phwysig i'w chwarae yn yr agenda atal. Mae fy
swyddogion wedi cyfarfod & Chomisiynydd Heddlu a Throseddu De Cymru, y Gwir Anrhydeddus
Alun Michael, a Dirprwy Brif Gwnstabl Heddlu De Cymru, Richard Lewis, sy'n arwain y gwaith o
weithredu'r rhaglen. Mae'r trafodaethau hynny’'n parhau, a byddant yn canolbwyntio ar effeithiau
toriadau'r gyllideb ar y rhaglen ac ar y berthynas rhwng ysgolion a'r Heddlu yn y dyfodol.

Yn gywir,

